
kamalAmbikAstavaH 2

கமலாம்பி³காஸ்தவ: 2

கமலாலயதீரஸ்யா சித்³க⁴நா கமலாம்பி³கா ।
கமலாஸநஸம்பூஜ்யா பா⁴தி காமகலாத்மிகா ॥
அந்வைச்ச²ஸ்தபஸா ஶ்ரமணரு’ஷயோ மந்த்ரார்த²ஸம்வேதி³ந:
வாக்³தே³வீம் வரதே³ மநீஷிண உமே தே³வாஶ்ச யாம் த்வாம் ஶிவே ।

ஸா த்வம் ஶ்ரீகமலாலயே பரஶிவாபி⁴ந்நாத்மிகே சித்³க⁴நே
கிம் ப்ராப்தும் கமலாம்பி³கே வரதபோவேஷா விபா⁴ஸ்யம்பி³கே ॥ 1॥

மாத: கிம் மது⁴கைடபா⁴ஸுஹரணாத்காஸாரதை³த்யார்த³நாத்
கிம் தூ⁴ம்ராம்ப³கசண்ட³முண்ட³ஹநநாத் கிம் ரக்தபீ³ஜாஶநாத் ।

கிம் வா ஶும்ப⁴நிஶும்ப⁴தை³த்யஹநநாத் பாபம் கிமாஸாதி³தம்
கூலே ஶ்ரீகமலாலயஸ்ய குருஷே து³ர்கே³ கிமர்த²ம் தப:॥ 2॥

அவ்யக்தம் பரமேஶ்வராக்ரு’திரஹோ வ்யக்தம் த்வதா³காரகம்
த்³ரு’ஶ்யம் யத்³தி⁴ சராசராத்மகமித³ம் விஶ்வம் விபா⁴த்யம்பி³கே ।

தத்³போ³த⁴ஸ்ய விதா⁴யிநீ பரஶிவாபி⁴ந்நே த்வமேவ ஸ்வயம்
ஶ்ரீமாத: கமலாம்பி³கே ஶ்ருதிஶிரஸ்த்வேவம் ப்³ரவீதீஶ்வரி ॥ 3॥

கரப்³ரஹ்மாக்ரு’திமந்த்ரிணீபரிநமத்³யல்லாங்க³லிந்யாஶ்ரிதம்
பி³ந்த்³வந்தே ஸ்தி²திகாரணாத்மகமிதி ஸ்வைகாநுபூ⁴த்யா பு³தா: ⁴ ।

மாத:ஶ்ரீகமலாம்பி³கேதி விலஸந்நாமாக்ஷரார்த²ம் தவ
ப்ராஹுஸ்த்வேவமகா³த்மஜே பரசிதா³நந்த³ஸ்வரூபே ஶிவே ॥ 4॥

மூலாதா⁴ரதலே பரமிதி ஶிவே நாதா³த்மிகாம் த்வாம் பு³தா: ⁴
பஶ்யந்தீமிதி நாபி⁴பத்³மவிவரே த்வாம் வை மஹாந்தோ விது:³ ।

ஹ்ரு’த்பத்³மே கமலாம்பி³கே பரஶிவே த்வாம் மத்⁴யமாம் ஜ்ஞாநிந:
கண்டே² வ்யக்தரவாம் வராக்ஷரதநோ த்வாம் வைக²ரீம் ஸஞ்ஜகு:³॥ 5॥

யே த்வாமக்ஷரபீட²கா³ம் ஹ்ரு’த³யகா³ம்போ⁴ஜஸ்தி²தாம் ஸர்வதா³
த்⁴யாயந்த்யக்ஷரரூபிணீம் ப⁴வமஹாபாஶாத்³விமுச்ய ஸ்வயம் ।

கமலாம்பி³காஸ்தவ: 2

சிந்முத்³ராங்கிதஸத்³கு³ரோ: கருணயா போ³த⁴ம் ஸமாஸாத்³ய தே
ஸாநந்த³ம் விஹரந்தி ஸத்ஸுக²மஹாம்போ⁴தௌ⁴ நிமக்³நாஶயா:॥ 6॥

மூலாதா⁴ரக³தாம்பு³ஜாத்³விதி⁴பி³லஸ்தா²ம்போ⁴ஜபர்யந்தகா³ம்
தந்வீம் த்வாம் பி³ஸதந்துவத்³ரவிஶதாநேகத்³யுதிம் பா⁴ஸ்வராம் ।

யே த்வாம் ஶ்ரீகமலாம்பி³கே ஹ்ரு’தி³ஸதா³ ஶீதாம்ஶுவச்சீ²தலாம்
தேஜோத³ண்ட³ஸமாக்ரு’திம் பரஶிவே த்⁴யாயந்தி த⁴ந்யா ஹி தே । 7॥

சிச்சந்த்³ரபி³ம்போ³த்த²ஸுதா⁴ஸ்வரூபபஞ்சோபசாரை: பரமர்சயந்தி ।
த்வாம் பஞ்சபூ⁴தாநி ஹி மூர்திமந்தி மாத: ஶிவே ஶ்ரீகமலாலயஸ்தே²॥ 8॥
பூ⁴தாநி ஜாதாநி பரேஶி தத்தந்மாத்ராஸமம் த்வத்கமலாலயஸ்தே² ।
பூ⁴ம்யந்தரிக்ஷாநிலவஹ்நிகாநி த்வய்யேவ லீநாநி ப⁴வந்தி மாத:॥ 9॥
ஜ்யோதிர்மயாயா ஹ்ரு’த³யத்ரிகோணமத்⁴யஸ்தி²தாயாஸ்தவ பாத³பத்³மே ।
லீநம் விசிந்த்ய ஸ்வமஹோ மஹாந்த: நயந்தி காலம் கமலாலயஸ்தே²॥ 10॥
ஶ்ரீகாதி³வித்³யே கமலாலயஸ்தே² த்வந்மூலவித்³யாஜபதோ மஹாந்த: ।
ஜ்யோதிர்மயம் தே பரசித்ஸ்வரூபம் ப⁴ஜந்தி விஶ்வோத்த²விகாரஹீநம் ॥ 11॥
தேஜோரூபவிராஜிதே பரஶிவாபி⁴ந்நப்ரகாஶாத்மிகே

த்வம் மாதர்வியதா³தி³விஶ்வஜநநீ ஸர்வாவபா⁴ஸிந்யுமே ।
ஸ்வாபே⁴த³ப்ரவிராஜமாநபரசிந்மாத்ரா த்வயா ப்ரேரிதா:
மாந்யா:ஶ்ரீகமலாம்பி³கே பு³த⁴வரா: கர்மாசரந்த்யம்பி³கே ॥ 12॥

விஶ்வாக்ரு’தீ ராஜஸி ஜாக்³ரதி த்வம் ஸ்வப்நே ஶிவே தைஜஸரூபத⁴ர்வ்ரீ ।
ப்ராஜ்ஞஸ்வருபாஸி ஸுஷுப்திகாலே துரீயரூபா கமலாலயஸ்தே²॥ 13॥
இத³ந்தயா ஶ்ரீஜக³தீ³ஶ்வரி த்வம் ஸாமாந்யத:ஶ்ரீபரசித்ஸ்வருபே ।
அஹந்தயா ஶ்ரீகமலாலயஸ்தே² விஶேஷதோ பா⁴ஸி ஸதா³ஶிவே த்வம் ॥ 14॥
ஶக்த்யாக்ரு’தி:ஶ்ரீகமலாலயஸ்தே² ஜக³த்ஸிஸ்ரு’க்ஷாஸமயே ஶிவஸ்ய ।
தத்பூர்வகாலே நிஜரூபதஸ்த்வம் விராஜஸே விஶ்வதநோ பரேஶி ॥ 15॥
த்வத்பாத³பத்³மம் வரதே³ ப்ரணந்தும் ஸ்தோதும் மஹேஶ்யர்சயிதும் ஹ்யஶக்த: ।
கத²ம் ப⁴விஷ்யாமி ஶிவே ப⁴வாப்³தே: ⁴ ஶக்த: பரம் பாரமுமே ஸுதர்தும் ॥ 16॥
அஜ்ஞாநது³ஷ்டக்³ரஹபீடி³தாநாம் ந்ரு’ணாமபாங்கே³க்ஷணஸத்³விபூ⁴தி: ।
மஹௌஷதி⁴ர்மந்த்ரவித³ஸ்தவேதி ப்ராஹுர்மஹாந்தோ கு³ருரூபத⁴ர்த்ரி ॥ 17॥

கமலாம்பி³காஸ்தவ: 2

கமலாலயதடஶோபி⁴தவிமலாலயவிலஸத்
கமலாபதிகமலாஸநகமலார்சிதவிப⁴வம் ।

கமலாங்க்⁴ரிககமலாநநகமலாம்ப³கவிலஸத்
கமலாபி⁴த⁴மஹ ஆந்தரகமலே மம கலயே ॥ 18॥

மாத: பரேஶி கமலாலயஹம்ஸிரூபே
நாத: பரம் க³தி³துமஸ்தி ஹி கிஞ்சித³ம்ப³ ।

மச்சித்தபங்கஜதலே கமலாம்பி³கே த்வம்
ஸச்சித்தநோ விஹர ஹம்ஸிவத³ம்பு³ஜே த்வம் ॥ 19॥

கடகமாஸக³தார்யமோடு³நி கநகரத்நபூ⁴ஷிதா
கடிதடோல்லஸதி³ந்து³குந்த³ஸுகாந்திப்⁴ரு’த்³த⁴வளாம்ப³ரா ।

குடிலகுந்தலகோமலா க்³ரதி²தப்ரலம்ப³கசாக்³ரகா
குடஜகுந்த³ஸுமால்யகா கமலாம்பி³கா ப்ரவிராஜதே ॥ 20॥

கமலதடநிவாஸாம் காமிதார்த²ப்ரதா³த்ரீம்
ஸமலமதிஸுதூ³ராம் ஸாமகா³நப்ரியாம் தாம் ।

ஶமலகி³ரிஸுவஜ்ராம் ஶ்யாமலாதி³ப்ரபூஜ்யாம்
விமலஹ்ரு’த³யவாஸாம் வ்யோமரூபாம் ப⁴ஜேऽஹம் ॥ 21॥

யஜநபரமநுஜவரஶிவவத³நஜார்சிதாம்
ப⁴ஜநபரஸநகமுக²முநிஹ்ரு’த³யஸம்ஸ்தி²தாம் ।

அஜஜநகஹயவத³நஹரிஹயஸுபூஜிதாம்
ப⁴ஜ ஹ்ரு’த³ய ரவிஜலஜகு³ருவரத³ஶங்கரீம் ॥ 22॥

கரே விராஜத்கமநீயபங்கஜாம் நரேந்த்³ரயோகீ³ந்த்³ரநமத்பதா³ம்பு³ஜாம் ।
த⁴ராத⁴ரேந்த்³ரஸ்ய தப:ப்ரபா⁴வஜாம் வரேண்யருபாம் கலயே ஶிவாமஜாம் ॥ 23॥
ஸ்வாபே⁴த³த:ஶ்ரீகமலாம்பி³கே த்வாம் ஸ்வாந்தஸ்த²ஹ்ரு’த்பத்³மதலே மஹாந்த: ।
த்⁴யாயந்தி யே தே பரசித்ஸ்வரூபே ஸ்வாநந்த³வாராம்நிதி⁴ம் ஸந்நிமக்³நா:॥ 24॥
முத்³ராக்ஷமாலாம்பு³ஜபாஶஹஸ்தாம் ஸ்வவாமஜாநூர்த்⁴வக³தாந்யஜாநும் ।
யோகா³ஸநஸ்தா²ம் கமலாலயஸ்தா²ம் ப⁴ஜே ஸதா³ஶ்ரீகமலாம்பி³கே த்வாம் ॥ 25॥
வீணாவாத³நதத்பராம் விதி⁴நுதாமேணாங்கதுல்யாநநாம்

வாணீநிர்ஜிதகீரகோகிலக²க³ஶ்ரேணிம் ஸுகா³நப்ரியாம் ।
வேணீப³ந்த⁴லஸத்ஸுமாம் வரமஹாமாணிக்யபூ⁴ஷாந்விதாம்

வாணீஸ்தா²ம் கமலாம்பி³காம் மம ஶிவப்ராணாத்மிகாம் ஸம்ஶ்ரயே ॥ 26॥
ஈஶாநகோணே கமலாலயஸ்ய ஶ்ரீத்யாக³ராஜஸ்ய து வாயுகோணே ।
ஈஶாநத்³ரு’ஷ்டி: கமலாம்பி³காக்²யா யா பா⁴தி ஸா ஶ்ரீரம்ரு’தா ஸதாம் ஹி ॥ 27॥
அப³லாலயவத்³விராஜித ஶ்ரீகமலாலயஸம்ஸ்தி²தாம் குமாரீம் ।
ஸப²லே லயஹீநமூர்திமம்பா³ம் ஜநிரப்யவலோகயதாம் ந்ரு’ணாம் த்³ரு’க் ॥ 28॥
தவைவ பா⁴ஸா கமலாலயஸ்தே²ஸம்ப்ராப்தவாந்பா⁴ஸ்கரதாம் தி³நேஶ: ।
த்வத்பாத³பத்³மோத்த²ஸுதா⁴ப்³தி⁴மக்³ந: ஸுதா⁴ம்ஶுதாம் ப்ராப நிஶாபதிர்ஹி ॥
29॥
ஶ்ரீகாமராஜாக்²யஸுமந்த்ரலக்ஷ்யே நாகாதி⁴ராஜஸ்துதபாத³பத்³மே ।
ஏகாபி ப⁴க்தாவலிரக்ஷணார்த²ம் நைகாஸி மாத: கமலாலயஸ்தே²॥ 30॥
வர்ணாதி³ரூபே ஶிவஶக்த்யபே⁴த³மூர்தே சிதா³நந்த³ரஸப்ரதா³த்ரி ।
மாத: ஶிவே த்வம் ஶிவஶக்திபே⁴த³வர்ணஸ்வரூபேண விராஜிதாஸி ॥ 31॥
த்வத்பாத³பத்³மோத²ஸுதா⁴ஸுபாநாத் ஸதா³ நிஜாநந்த³ரஸைகநிஷ்டா:²
மதா³தி³ஹீநா: கமலாலயஸ்தே² மாத்³யந்தி மர்த்யாஸ்தவ ப⁴க்தவர்யா:॥ 32॥
அநுக்³ரஹஸ்தே யதி³ஸத்யமம்ப³ ந மே ப⁴யம் ஶ்ரீகமலாலயஸ்தே² ।
அநுக்³ரஹோ நோ யதி³ஸத்யமம்ப³ ந மேऽப⁴யம் காமகலாஸ்வரூபே ॥ 33॥
மத³ம்பி³கா ஹ்ரு’த்கமலாந்தரஸ்தா² சித³ம்பி³கா ஶ்ரீகமலாலயஸ்தா² ।
அநந்தஸௌக்²யம் கமலாஸநஸ்தா² தநோது தே³வீ கமலாம்பி³கா மே ॥ 34॥
யத்ஸங்கல்பவிகல்பபீ³ஜஜநிதம் த்வந்தர்மஹீஸம்ப⁴வம்

க்ரு’த்யாக்ரு’த்யஜலப்ரவர்தி⁴தமுமே ஜந்மாதி³ஹேதும் பரம் ।
த⁴ர்மாத⁴ர்மப²லப்ரத³ம் தவ வரஜ்ஞாநாஸிநா யே நரா:
புண்யாபுண்யமஹாத்³ருமம் நக³ஸுதே சி²ந்த³ந்தி தீ⁴ரா ஹி தே ॥ 35॥

அநிந்த⁴நம் ஸமேதி⁴தே நிரந்தரம் ஹ்ரு’த³ந்தரே
சிதா³ஶுஶுக்ஷணௌ மஹாவிமோஹராத்ரிநாஶகே ।
அவாச்யவைப⁴வே பரே விசித்ரபா⁴விகாஸிதே
ஜுஹோம்யஹம் த⁴ராதி³மம் ஶிவாந்ததத்த்வமம்பி³கே ॥ 36॥
லாக்ஷாரஸாரக்தபதா³ம்பு³ஜாட்⁴யா த்³ராக்ஷாஸுமாது⁴ர்யவசோவிதா⁴த்ரீ ।
ஆக்ஷாரூபா கமலாலயேऽம்ப³ஸாக்ஷாத்³விபா⁴தி ஸ்வகப⁴க்தபக்ஷா ॥ 37॥

அக்ஷரத்ரயரூபிணீமகி²லாக்ஷவ்ரு’த்திவிநாஶிநீம்
ரு’க்ஷராஜஸுபா⁴விதாமம்ரு’தாக்ஷராங்க்⁴ரியுகா³ம் ப⁴ஜே ।

அக்ஷராஸநஸம்ஸ்தி²தாமஜஶிக்ஷகேப⁴முக²ப்ரியாம்
சிக்ஷுராதி³விநாஶிநீம் வரலக்ஷணாம் கமலாம்பி³காம் ॥ 38॥

அதீ³க்ஷிதாநாம் ஹி மநோऽக்ஷ்யலக்ஷ்யா ஸுதீ³க்ஷிதாநாம் து மநோऽக்ஷிலக்ஷ்யா
ஸதீ³க்ஷிதா ஶ்ரீகமலாலயஸ்தா² மதீ³க்ஷணஸ்யாஸ்து ஹ்ரு’தோ³ऽபி லக்ஷ்யா ॥ 39॥
கமலேதி தவாக்ஷரத்ரயாணி கமநீயதமாநி ஶுப⁴ப்ரதா³நி ।
கமலாலயகே³ மலத்ரயாணி கமலாதி³நுதே ஹரந்தி மாத:॥ 40॥
மாதர்தே³வி த்வத்பராப⁴க்திமார்க³ம் ஹித்வா மோக்ஷஸ்யைகஹேதும் ம்ரு’டா³நி ।
அந்ய: பந்தா² வித்³யதே நாயநாயேத்யேவம் வேதோ³ வ்யக்தமேவ ப்³ரவீதி ॥ 41॥
ஸ்வாராஜ்யமாப்நோதி ஸ ஏவ நூநம் ஸ்வாபே⁴த³த:ஶ்ரீகமலாலயஸ்தா²ம் ।
ஸ்வாந்தாம்பு³ஜே யோ விமலே ஹ்யுபாஸ்தே ஸ்வாசார்யஸந்த³ர்ஶிதமார்க³நிஷ்ட:²॥
42॥
வித்³யாப்ரபஞ்சே விஹரந்தி ஸந்தோऽவித்³யாப்ரபஞ்சே விஹரந்தி மூடா:⁴ ।
வித்³யாக்ரு’தே ஶ்ரீகமலாலயஸ்தே²ऽவித்³யாக்ரு’தே த்வத்க்ரு’பயைவ நூநம் ॥ 43॥
மகாரவர்ஜம் தவ வாமநேத்ரபி³ந்த்³வாட்⁴யமாத்³யே கமலேதி நாம ।
ஶ்ரீகாமராஜாக்²யவரார்ணரூபம் ப⁴ஜந்தி மாந்யா:ஸ்வகபோ³த⁴ஸித்⁴யை ॥ 44॥
உமேதி வர்ணத்³வயமாதி³ஶக்தே நவாக்ரு’தே தேऽக்ஷரதாம் ஹி மாத: ।
ப்ரத³ர்ஶயத்யேவ பராஸ்வரூபே கு³ருஸ்வரூபே கமலாலயஸ்தே²॥ 45॥
சதுர்பி⁴ராத்³யை:ஸமுபாஸ்யமாநாம் சதுர்விதை⁴க்யாநுப⁴வைகவேத்³யாம் ।
சது:ஶ்ருதீநாமபி ஸாரபூ⁴தாம் சதுர்முகே²ட்³யாம் கமலாம் ப⁴ஜேऽஹம் ॥ 46॥
ஶ்ரீநாத²நாமக்ரியயைவ நாமவிகாரஹீநம் ஹி தவ ஸ்வரூபம் ।
ஆநந்த³பை⁴ரவ்யக³பா⁴க்³யபூ⁴தே ஸ்வாநந்த³மாப்நோதி நரோ விபாப்மா ॥ 47॥
பீ⁴ரும் ரக்ஷது பை⁴ரவீ ப⁴யஹரா கோ⁴ராத்³ப⁴வாம்போ⁴நிதே: ⁴

கல்யாணீ கமலாம்பி³கா விஹரது ஸ்வாந்தஸ்த²பத்³மே ஸதா³ ।
காம் போ⁴ ஜாத ப⁴ஜஸ்வ காதி³மநுராட்³ரூபாம் குலாம்போ⁴ஜகா³ம்

அம்பா³ம் விஶ்வவிமோஹிநீம் விதி⁴நுதாம் பஶ்யாந்தரே ராகி³ணீம் ॥ 48॥
மம சேத: கமலம் மலத்ரயாட்⁴யம் விமலாங்க்⁴ரித்³வயஸந்நிவேஶநாத்தே ।

kamalAmbikAstava2.pdf 5



கமலாம்பி³காஸ்தவ: 2

அமலம் கமலாம்ப³குருஷ்வ தஸ்மாந்மம லாப: ⁴ பரமோ ந தேऽம்ப³ஹாநி:॥ 49॥
ஸ்வரேஶசந்த்³ரத்³வயஶக்திபீ³ஜத்ரயாட்⁴யமாத்³யே கமலேதி நாம ।
மகாரவர்ஜம் தவ மூலவித்³யாம் வித்³யோதயத்யேவ கு³ருஸ்வரூபே ॥ 50॥
ஶாந்தஸ்வரூபா விமலப்ரகாஶா த்வமாத்மரூபா ச கு³ஹாந்தரஸ்தா² ।
மாதஶ்சிதா³நந்த³தநுர்விபா⁴ஸி த்வமம்பி³கேऽநந்தஸுக²ப்ரதா³த்ரி ॥ 51॥
அநந்தஸூத்ரக்³ரதி²தா ஸுவர்ணமாலாऽதிமாது⁴ர்யவசஸ்ஸுமாட்⁴யா ।
கு³ருஸ்வரூபா கமலாம்பி³கா யா தத³ங்க்⁴ரிபத்³மம் ஸமலங்கரோது ॥ 52॥
இதி ஶ்ரீகு³ஹாநந்த³மண்ட³லீஸம்ஸ்தா²பகதத³த்⁴யக்ஷ
ஶ்ரீமச்சிதா³நந்த³நாதா²க்²யஸத்³கு³ருபாதா³ப்³ஜாம்ரு’தபாயிநா
அநந்தாநந்த³நாதே²ந ரசித:ஶ்ரீகமலாம்பி³காஸ்தவ:ஸம்பூர்ண:॥

